
HYRJE NË 
KATALOGUN 
NBS URWAN

NBS dhe ujë

Zgjidhjet e Bazuar në Natyrë (NBS) kanë fituar një vrull 
të madh në mbarë botën vitet e fundit, veçanërisht brenda 
Bashkimit Evropian, i cili mbështet fuqimisht zbatimin e tyre për 
një sërë qëllimesh. Në zonat urbane, NBS vlerësohen veçanërisht 
si strategji kyçe për përshtatjen ndaj ndryshimeve klimatike. 
Gjelbërimi i hapësirave urbane – qoftë përmes mbjelljes së 
pemëve apo përfshirjes së vegjetacionit në tokë, çati apo mure 
– jo vetëm që zbut efektet e valëve të të nxehtit duke ulur 
temperaturat në qytet, por gjithashtu mbështet biodiversitetin 
urban, menaxhon ujërat e shiut, pastron ujin dhe ajrin e ndotur, 
përmirëson estetikën e qytetit dhe krijon hapësira që nxisin 
ndërveprimin komunitar dhe mirëqenien sociale.

Megjithatë, rritja e bimëve varet nga furnizimi i 
mjaftueshëm me ujë, veçanërisht kur synohet  të ulet 
temperatura e një qyteti. Fotosinteza, thelbësore për jetën e 
bimëve, kërkon si ujë ashtu edhe dioksid karboni për të prodhuar 
lëndë organike. Për më tepër, efekti ftohës i bimëve drejtohet 
kryesisht nga evapotranspirimi, një proces në të cilin uji nga 
gjethet e bimëve kalon nga gjendja e lëngshme në gaz, duke 
përthithur nxehtësinë nga mjedisi përreth.

Duke njohur lidhjen jetike midis NBS dhe ujit, katalogu 
i NBS i projektit URWAN është hartuar për të theksuar këto 
ndërvarësi. Ai merr në konsideratë shërbimet e ekosistemit që 
NBS mund të ofrojnë, duke vënë njëkohësisht në pah rëndësinë e 
kuptimit të nevojave për ujë të këtyre zgjidhjeve.

Për ta adresuar këtë, katalogu i klasifikon NBS në dy 
kategori: NBS “snob” të ujit, të cilat nuk marrin në konsideratë 
nevojat e tyre për ujë dhe varen nga burimet konvencionale 
të ujit të pijshëm nga rrjetet publike të shpërndarjes, dhe NBS 
“smart” të ujit, të cilat janë të projektuara për të përdorur burime 
alternative uji përtej furnizimeve të pijshme. Disa NBS “smart” 
ndaj ujit madje shërbejnë për qëllime të dyfishta: ato mund të 
pastrojnë burime alternative uji, siç janë ujërat e ndotura dhe janë 
konceptuar për të trajtuar vëllime që tejkalojnë ndjeshëm nevojat 
e tyre. Uji i tepërt i pastruar më pas mund të përdoret për aplikime 
të tjera, përfshirë NBS “snob” të  ujit, duke i transformuar ato në 
zgjidhje “smart”!

Udhëzime për përdorimin e katalogut

Katalogu është konceptuar si një mjet i lehtë për përdorim 
nga përdoruesit, zakonisht autoritetet publike dhe aktorë të 
tjerë të interesit, për të kuptuar lehtësisht zgjidhjet e bazuara 
në natyrë që janë në dispozicion, së bashku me përfitimet dhe 
mangësitë e tyre kryesore, duke ofruar një pasqyrë të plotë. Çdo 
NBS paraqitet në një format prej dy faqesh, i cili përfshin:

	— Një përshkrim jo-teknik që përmbledh karakteristikat 
kryesore të zgjidhjes, i shoqëruar, kur është e mundur, 
me një skemë grafike që ilustron mënyrën se si 
funksionon.

	— Shkallën e aplikimit, e cila tregon nëse zgjidhja 
zbatohet në nivel ndërtese (Building) apo në nivel 
rruge, parkimi apo lagjeje (Urban).

	— Një përzgjedhje imazhesh që paraqesin shembuj 
realë të zgjidhjeve të propozuara.

	— Një përmbledhje të shkurtër të përfitimeve dhe 
mangësive kryesore që lidhen me secilën NBS.

Përfitimet: lista e përfitimeve të mundshme të zgjidhjeve 
të bazuara në natyrë (NBS) është thjeshtuar (krahasuar me 
katalogë të tjerë ekzistues të NBS). Përfitimet kryesore me 
domethënëse janë:

	— Sasia e ujit (menaxhimi i ujërave të shiut): kur 
zgjidhja ndihmon në reduktimin e efekteve negative 
të ujërave të shiut.

	— Cilësia e ujit: kur zgjidhja kontribuon në pastrimin e 
ujërave të ndotura.

	— Furnizimi me ujë: kur zgjidhja siguron tepricë uji për 
përdorime të tjera.

	— Mbështetje për biodiversitetin urban: kur zgjidhja 
krijon habitat për specie të tjera përveç njeriut 
(Homo sapiens).

	— Aspekti estetik: kur zgjidhja transformon hapësirën 
urbane, duke e bërë atë më të bukur.

	— Ftohja: kur zgjidhja kontribuon në uljen e temperaturës 
në hapësirën urbane.

	— Rekreacioni: kur zgjidhja krijon një hapësirë 
mjaftueshëm të madhe për t’u përdorur drejtpërdrejt 
nga njerëzit.

Mangësitë: përfshijnë kostot (investimi dhe Operimi & 
Mirëmbajtja – O&M), si edhe pranueshmërinë sociale të zgjidhjes. 
Për secilën mangësi përdoren tre kategori—nga më e mira te më e 
dobëta: jeshile, e verdhë dhe e kuqe:

Kostot e investimit (të vlerësuara për ndërtimin e 1 m² NBS):
	— Jeshile : 	 < 100€
	— E verdhë: 	 nga 100€ në 300€
	— E kuqe : 	 > 300€

Kostot e operimit dhe mirëmbajtjes (O&M) (të vlerësuara 
për mirëmbajtjen e 1 m² NBS): 

	— Jeshile: 	 < 1€/vit
	— E verdhë: 	 nga 1€ në 5€/vit
	— E kuqe: 	 > 5€/vit

Pranueshmëria sociale:
	— Jeshile: 	 e lartë
	— E verdhë: 	 mesatare
	— E kuqe: 	 e ulët

Çdo zgjidhje përshkruhet në terma të thjeshtë për të 
komunikuar qartë qëllimin e saj, së bashku me përfitimet dhe 
mangësitë kryesore, pa hyrë në detaje teknike. Megjithatë, 
për teknikët ose projektuesit që kërkojnë informacion më të 
thelluar mbi aspektet e projektimit të këtyre zgjidhjeve, në 
fund të katalogut ofrohet një listë me referencat teknike dhe 
shkencore më të rëndësishme.



SASIA E UJIT 

kur zgjidhja ndihmon në 
reduktimin e efekteve negative 

të ujërave të shiut

FURNIZIMI ME UJË

kur zgjidhja siguron tepricë uji 
për përdorime të tjera

MBËSHTETJE PËR 
BIODIVERSITETIN 

URBAN

kur zgjidhja krijon habitat për 
specie të tjera përveç njeriut 

(Homo sapiens)

CILËSIA E UJIT

kur zgjidhja kontribuon në 
pastrimin e ujërave të ndotura

PËRFITIMET

REKREACIONI

kur zgjidhja krijon një hapësirë 
mjaftueshëm të madhe për t’u 

përdorur drejtpërdrejt nga njerëzit

FTOHJA

kur zgjidhja kontribuon  
në uljen e temperaturës në 

hapësirën urbane

ASPEKTI ESTETIK

kur zgjidhja transformon  
hapësirën urbane, duke e bërë atë 

më të bukur



MANGËSITË

PRANUESHMËRIA SOCIALE

nga 100€ në 300€

nga 1€ në 5€/vit

mesatare

< 100€

< 1€/vit

e lartë

> 300€

> 5€/vit

e ulët

KOSTOT E INVESTIMIT 

të vlerësuara për ndërtimin e 1 m² NBS

KOSTOT E OPERIMIT DHE 
MIRËMBAJTJES (O&M)

të vlerësuara për mirëmbajtjen e 1 m² NBS



ujë i pijshëm

fasadë 
e gjelbër

mur 
i gjelbër

pemë 
urbane

pemë 
urbane

pemë 
urbane

pemë 
urbane

pemë 
urbane

park urban

pergolë 
e gjelbër

pellg 
artificial

cati e 
gjelbër

ballkon 
i gjelbër

kopsht 
urban 
perimesh

ZGJIDHJE 
TË BAZUARA 
NË NATYRË  
QË VAREN NGA 
UJI I PIJSHËM 
(NBS SNOB)

ujërat nëntokësore 

rezervuar 
magazinimi

rezervuar 
magazinimi

ligatinë 
trajtimi 
në çati

kopsht 
shiu

mur i gjelbër 
për riciklimin 
e ujit

kuti për 
pemë

zonë 
bioretencioni

basen 
retencioni

ligatina 
trajtimikanal 

infiltrimi
fasadë e 
gjelbër për 
ricikli-min 
e ujit

kanal kullues 
me bimësi

pellg 
magazinimi

WATER  
SMART NBS 
ZGJIDHJE 
NATYRORE 
INTELIGJENTE 
PËR UJIN





ZGJIDHJE 
TË BAZUARA 
NË NATYRË 
QË VAREN 
NGA UJI I 
PIJSHËM 
(NBS SNOB)



ÇATI E 
GJELBËR 

Një çati e gjelbër është një çati e 
mbuluar me bimësi, e vendosur mbi një 
shtresë mbrojtëse kundër rrënjëve dhe 
mbi membranën e çatisë. Ekzistojnë 
dy lloje të çative të gjelbra, në varësi të 
trashësisë së substratit dhe llojit të bimësisë 
së mbjellë: ekstensive dhe intensive. Të 
dyja llojet kërkojnë ujitje të përkohshme 
gjatë fazës së vendosjes dhe ujitje të 
rregullt në varësi të kushteve klimatike.12

aspekti estetik

sasia e ujit furnizimi me ujë

rekreacioni

bimësi

shtresë drenazhimi

pëlhurë filtruese

barierë për rrënjët

membranë hidroizoluese

strukturë mbajtëse

ujitje

shtresë kultivimi (substrat rritjeje)

cilësia e ujit

mbështetje për 
biodiversitetin 

urban

ftohja

Zgjidhje të bazuara 
në natyrë që varen 

nga uji i pijshëm 
(NBS Snob)



Çatitë e gjelbra mund të transformojnë çatitë në 
hapësira multifunksionale, duke ofruar përfitime si izolimi 
termik për ftohje, ulja e temperaturave në zonat urbane, 
përmirësimi i biodiversitetit dhe krijimi i hapësirave 
estetike ose rekreative. Ato gjithashtu ndihmojnë në 
menaxhimin e ujërave të shiut duke mbajtur ujin në 
bimësi dhe në tokë, dhe duke e çliruar gradualisht tepricën 
pas reshjeve.

Në përgjithësi, çatitë e gjelbra ndahen në dy kategori 
kryesore, të dalluara nga faktorë si pesha, substrati i rritjes, 
diversiteti i bimëve, nevojat për mirëmbajtje dhe ujitje, 
aksesueshmëria, përdorimi dhe kostot.

Çatitë e gjelbra ekstensive janë të projektuara për të 
minimizuar ngarkesën shtesë mbi strukturën e çatisë, me 
shtresa të holla toke (< 15 cm), kanë diversitet të kufizuar 
bimor dhe kërkojnë pak mirëmbajtje. Zakonisht mbillen 
me bar, sedum ose bimë të ulëta. Nuk janë të projektuara 
për përdorim të përditshëm nga njerëzit, përveç 
mirëmbajtjes. Këto karakteristika i bëjnë ato alternativën 
me koston më të ulët fillestare. Gjatë verave të thata 
mund të humbasin përkohësisht gjelbërimin, por bimët 
rigjallërohen me fillimin e reshjeve.

Çatitë e gjelbra intensive mund të përdoren si 
kopshte mbi çati. Ky lloj ka shtresa më të thella toke (> 
15 cm), dhe për rrjedhojë është më i rëndë. Thellësia më 
e madhe e tokës lejon një shumëllojshmëri më të gjerë 
bimësh, si barëra, bimë aromatike, shkurre dhe pemë të 
vogla, duke i bërë më tërheqëse, por edhe më kërkuese 
për mirëmbajtje krahasuar me çatitë ekstensive.

shkalla 
e aplikimit:
ndërtesë



MUR I 
GJELBËR

Një mur i gjelbër (living wall) është 
një lloj muri vertikal i mbuluar me bimësi, 
i përbërë nga module si tabaka ose xhepa 
prej materiali, që përmbajnë substrat 
dhe bimë, dhe montohen në fasadat e 
ndërtesave. Ai kërkon ujitje gjatë fazës së 
vendosjes dhe një sistem të rregullt ujitjeje 
gjatë vitit, në varësi të kushteve klimatike 
dhe llojit të bimëve. Këto struktura janë 
elemente të rinatyralizimit urban dhe ofrojnë 
një sërë funksionesh dhe përfitimesh.14

SISTEM ME TABAKA 
MODULARE

SISTEM ME FELT 
(TEKSTIL FILTRUES)

SISTEM 
HORIZONTAL sasia e ujit cilësia e ujit furnizimi me ujë

mbështetje për 
biodiversitetin 

urban

aspekti estetik rekreacioniftohja

Zgjidhje të bazuara 
në natyrë që varen 

nga uji i pijshëm 
(NBS Snob)



Muret e gjelbra vertikale  janë komponentë 
të rëndësishëm të rinatyralizimit urban, duke ofruar 
shërbime ekosistemike si përmirësimi estetik, zbutja e 
efektit të ishullit të nxehtësisë urbane dhe promovimi 
i biodiversitetit. Si instalacione të gjalla artistike, ato 
rrisin tërheqjen vizuale dhe përdorin në mënyrë efikase 
sipërfaqet vertikale, çka i bën veçanërisht të përshtatshme 
për qytetet. Për më tepër, në rrugë të ngushta urbane 
ku ajri i ndotur tenton të grumbullohet, muret e gjelbra  
ndihmojnë në thithjen e ndotësve dhe pastrimin e ajrit, 
duke kontribuar në një mjedis më të shëndetshëm.

Muret e gjelbra mund të përfshijnë një gamë të 
gjerë speciesh bimore dhe mund të shërbejnë edhe 
si formë e bujqësisë urbane, duke ofruar hapësirë për 
kultivimin e bimëve që konsumohen  në qytet. Ato 
përbëhen nga bimë të rrënjosura në qeliza substrati të 
projektuara posaçërisht, të vendosura në fasada përmes 
sistemeve modulare. Mediumi i rritjes mbahet vertikalisht 
në murin mbajtës, zakonisht në tabaka ose xhepa që 
përmbajnë substrate organike ose artificiale. Këto sisteme 
shpesh përdorin kultivim hidroponik, duke furnizuar 
bimët me tretësira ushqyese për të siguruar zhvillim 
optimal. Për të rritur efikasitetin, mund të integrohen 
sisteme automatike ujitjeje ose fertirrigimi, shpesh të 
lidhura me sensorë lagështie që aktivizojnë ujitjen vetëm 
kur është e nevojshme.

Muret e gjelbra mund të instalohen brenda 
ose jashtë ndërtesave, si struktura të pavarura ose të 
bashkangjitura në mure ekzistuese dhe në përmasa të 
ndryshme. Ato kërkojnë mirëmbajtje të rregullt, duke 
përfshirë krasitjen, zëvendësimin e bimëve individuale ose 
të paneleve të plota, si dhe kontrollin e sistemit të ujitjes 
për të siguruar funksionimin e duhur.

shkalla 
e aplikimit:
ndërtesë



FASADA  
E GJELBËR

Një fasadë e gjelbër është një kopsht 
vertikal ku Një fasadë e gjelbër është një kopsht 
vertikal ku bimët kacavjerrëse mbillen në 
bazën e një ndërtese dhe mbështeten nga 
një strukturë e vendosur në fasadë. Në varësi 
të kushteve klimatike dhe llojit të bimëve, ato 
kërkojnë ujitje gjatë fazës së vendosjes dhe 
ujitje të vazhdueshme gjatë vitit. Fasadat 
e gjelbra kontribuojnë në rinatyralizimin 
urban, duke ofruar një sërë funksionesh dhe 
përfitimesh mjedisore.16

direkt indirekt sasia e ujit cilësia e ujit furnizimi me ujë

mbështetje për 
biodiversitetin 

urban

aspekti estetik rekreacioniftohja

Zgjidhje të bazuara 
në natyrë që varen 

nga uji i pijshëm 
(NBS Snob)



Fasadat e gjelbra me bimë kacavjerrëse, si një lloj 
i mureve të gjelbra, janë komponentë të rëndësishëm 
të rinatyralizimit urban. Ato ofrojnë një sërë shërbimesh 
ekosistemike pas ndërtimit të ndërtesës, përfshirë përmirësimin 
estetik, zbutjen e efektit të “ishullit të nxehtësisë urbane” dhe 
nxitjen e biodiversitetit. Vegjetacioni vertikal mbron muret e 
ndërtesave nga rrezatimi i drejtpërdrejtë diellor, ndërsa procesi 
i evapotranspirimit çliron avuj uji, duke rritur efektin ftohës në 
zonën përreth. Për më tepër, muret e gjelbra përmirësojnë 
cilësinë e ajrit duke ndihmuar në reduktimin e ndotjes. Një nga 
avantazhet kryesore të tyre është efikasiteti në përdorimin e 
hapësirës, pasi ofrojnë gjelbërim të gjerë vertikal pa zënë shumë 
sipërfaqe tokësore—një tipar shumë i rëndësishëm në zonat 
urbane me densitet të lartë ndërtimi.

Këto mure të gjelbra bazohen në përdorimin e bimëve 
kacavjerrëse që rriten përgjatë sipërfaqes vertikale të murit 
mbajtës, duke u ankoruar drejtpërdrejt në sipërfaqen e murit 
ose me ndihmën e një sistemi mbështetës të përbërë nga 
rrjeta, kabllo ose struktura trekëndore. Veshja bimore mund 
të konsiderohet si një shtresë shtesë mbi mur, jo plotësisht e 
integruar në të. Fasadat e gjelbra kanë substratin e rritjes vetëm 
në bazë, qoftë në një enë ose në tokë të hapur. Ujitja e rregullt 
mund të jetë e nevojshme në varësi të kushteve klimatike dhe 
llojit të bimëve.

Përzgjedhja e bimëve është e kufizuar në specie 
kacavjerrëse ose zvarritëse, të cilat janë të vetmet që mund të 
garantojnë mbulimin gradual të sipërfaqes së murit me kalimin 
e kohës, pa pasur nevojë që pjesa ajrore e bimës të jetë pranë 
sistemit rrënjor.

Sa i përket mirëmbajtjes, fasadat e gjelbra kërkojnë 
përgjithësisht ndërhyrje minimale, kryesisht krasitje një ose dy 
herë në vit, në varësi të ritmit të rritjes së bimëve dhe hapësirës 
së disponueshme, si dhe kontrolle periodike të sistemit të ujitjes 
për të siguruar funksionimin e duhur.

shkalla 
e aplikimit:
ndërtesë



BALLKON  
I GJELBËR

Gjelbërimi i ballkoneve i referohet 
gjelbërimit të një ndërtese përmes 
vendosjes strategjike të bimësisë në ballkone, 
me qëllim ofrimin e hijes dhe ftohjes. Ky 
gjelbërim mund të realizohet me lloje të 
ndryshme bimësh, si shkurre, pemë të vogla, 
bimë kacavjerrëse ose bimë zvarritëse. Këto 
bimë kërkojnë ujitje të përkohshme gjatë 
fazës së vendosjes dhe ujitje të rregullt gjatë 
stinëve për të siguruar zhvillimin e tyre.18

Gjelbërimi i ballkoneve dhe tarracave vlerësohet 
shpesh kryesisht për aspektin e tij estetik, i cili ndikohet 
nga përzgjedhja e bimëve dhe kuptimi i cikleve të lulëzimit. 
Megjithatë, edhe në hapësira të kufizuara, ai mund të sjellë 
efekte të rëndësishme në zbutjen e temperaturave verore 
brenda ambienteve të ndërtesës dhe në krijimin e një filtri ndaj 
ndotësve atmosferikë.

Për më tepër, ai krijon mikro-habitate për insekte 
dhe zogj, duke nxitur biodiversitetin urban, si dhe shërben 
si një barrierë zanore duke thithur dhe devijuar zhurmën 
nga aktivitetet urbane. Duke shfrytëzuar në mënyrë efikase 
sipërfaqet vertikale dhe horizontale të disponueshme, 
gjelbërimi i ballkoneve dhe tarracave jo vetëm që rrit tërheqjen 
vizuale të hapësirave urbane, por gjithashtu kontribuon në 
qëndrueshmërinë mjedisore.

Ballkonet dhe tarracat janë në gjendje të strehojnë një 
shumëllojshmëri të gjerë speciesh bimore, si bimë shkurrore, 
zvarritëse ose kacavjerrëse, të cilat mund të krijojnë një ekran 
mbrojtës efektiv ndaj rrezatimit të drejtpërdrejtë diellor, 
veçanërisht në zonat me orientim nga jugu. Që efekti mbrojtës 
ndaj rrezatimit diellor dhe njëkohësisht, ndaj ndotjes së ajrit 
të jetë efektiv, është thelbësore që bimët e përzgjedhura të 
zhvillojnë sipërfaqe të madhe gjethore. Speciet me gjethe 
shumëvjeçare dhe ato gjetherënëse japin rezultatet më të mira.

Pemët dhe bimët kacavjerrëse shpesh kërkojnë struktura 
mbështetëse dhe ngarkesa mbi tarraca dhe ballkone duhet 
të vlerësohet me kujdes. Kjo përfshin marrjen në konsideratë 
të peshës së vazove dhe të bimësisë, veçanërisht kur ato 
janë plotësisht të ngopura me ujë. Duke qenë se nevojat për 
ujë mund të jenë të konsiderueshme, është e dobishme të 
vendosen sisteme ujitjeje që, kur është e mundur, përdorin ujë 
shiu ose ujë gri (uji i perdorur nga aktivitetet shtëpiake).

shkalla 
e aplikimit:
ndërtesë



PEMËT 
URBANE

Pemët urbane zakonisht përkufizohen si 
pemë të mbjella përgjatë rrugëve të qytetit dhe 
në sheshe publike, por ato mund të organizohen 
edhe në mënyrë individuale, në rreshta ose 
brenda zonave të gjelbra të pyllëzuara, duke 
kontribuar ndjeshëm si në përmirësimin estetik 
ashtu edhe në përfitimet mjedisore. Gjatë fazës 
së vendosjes, ato kërkojnë ujitje të përkohshme, 
ndërsa ujitje shtesë mund të jetë e nevojshme në 
kushte ekstreme klimatike.20

Pemët urbane të mbjella përgjatë rrugëve, përfshirë 
rrugët në lagje rezidenciale, arteriet kryesore të trafikut 
dhe sheshet publike, luajnë një rol shumë të rëndësishëm 
nga pikëpamja estetike dhe ofrojnë një sërë shërbimesh 
ekosistemike, si përmirësimi i cilësisë së ajrit përmes 
reduktimit të ndotjes, zbutja e efektit të “ishullit të 
nxehtësisë urbane” dhe rritja e biodiversitetit.

Mbjellja e pemëve përgjatë rrugëve ose në sheshe, kur 
projektohet me kujdes, përfshin sipërfaqe të depërtueshme 
rreth trungjeve. Këto sipërfaqe ndihmojnë në rregullimin 
e rrjedhjes së ujërave të shiut, duke ulur rrezikun e 
përmbytjeve gjatë reshjeve të dendura. Pemët urbane 
ofrojnë përfitime të rëndësishme për biodiversitetin duke 
krijuar habitate për zogj, insekte dhe gjitarë të vegjël, si dhe 
duke siguruar ushqim për pjalmuesit. Ato gjithashtu rrisin 
lidhshmërinë ekologjike duke vepruar si korridore të gjelbra 
që lidhin habitate të fragmentuara, duke lejuar lëvizjen dhe 
zhvillimin e specieve.

Kurorat e pemëve kontribuojnë në ftohjen e ajrit 
përmes hijes dhe procesit të evapotranspirimit, i cili çliron 
avuj uji dhe rrit efektin ftohës në mjedisin përreth. Për të 
maksimizuar këto funksione, është thelbësore zgjedhja e 
kujdesshme e specieve dhe varieteteve, si dhe pozicionimi i 
saktë i pemëve, mirëmbajtja e tyre dhe sidomos teknikat e 
krasitjes. Dizajni i pemëve urbane duhet të bëhet me kujdes 
dhe të vlerësohet rast pas rasti për të optimizuar përfitimet.

Mirëmbajtja e pemëve urbane është përgjithësisht 
e ulët, duke u përqendruar kryesisht në krasitje të rregullt 
për heqjen e degëve të thata ose të sëmura, ruajtjen e 
strukturës së pemës dhe parandalimin e rreziqeve si rënia e 
degëve. Zakonisht, ato kërkojnë ujitje vetëm gjatë viteve të 
para pas mbjelljes, ndërsa ujitja shtesë konsiderohet vetëm 
në kushte ekstreme klimatike.

shkalla 
e aplikimit:
urbane



PERGOLA  
E GJELBËR

Pergolat e gjelbra (pjergulla e gjelbra) janë 
struktura përgjatë shtigjeve ose hapësirave 
publike, të projektuara me mbështetëse për 
shkurre dhe bimë kacavjerrëse, të cilat krijojnë 
zona të hijëzuara. Këto hapësira ofrojnë mbrojtje 
nga rrezatimi i tepërt diellor dhe në një masë 
të caktuar, edhe nga ndotja e ajrit dhe zhurma 
e trafikut. Bimët kërkojnë ujitje gjatë fazës së 
vendosjes dhe mund të kenë nevojë për ujitje të 
rregullt gjatë vitit, në varësi të kushteve klimatike.22

Pergolat përbëjnë një alternativë të rëndësishme, 
veçanërisht në rrugë dhe hapësira të hapura me ekspozim 
të lartë diellor dhe fluks të madh këmbësorësh, ku mbjellja 
direkte e pemëve nuk është e mundur për arsye teknike 
ose menaxheriale. Ato ndihmojnë në zbutjen e efektit të 
“ishullit të nxehtësisë urbane” duke ofruar hije dhe duke 
reduktuar rrezatimin e drejtpërdrejtë diellor. Gjithashtu, 
pergolat mbështesin biodiversitetin urban duke krijuar 
habitate për insekte dhe zogj, përmirësojnë cilësinë e ajrit 
dhe rrisin vlerën estetike të peizazhit urban.

Pergolat mund të jenë të pavarura ose të lidhura me 
fasadën e një ndërtese dhe zakonisht ndërtohen prej druri 
ose hekuri të thjeshtë apo të punuar. Vendosja e tyre kërkon 
instalimin e bazamenteve në distanca të paracaktuara (por 
fleksibile) në nivel rruge ose shëtitoreje. Bimësia mund të 
mbillet drejtpërdrejt në tokë ose në vazo të ndërtuara me 
materiale murature ose sintetike. Strukturat mund të jenë:

	— Vetëmbështetëse: struktura mbështetet ose 
ankorohet në tokë përmes shtyllave që mbajnë trarët;

	— Gjysmëmbështetëse: struktura mbështetet në një 
ose më shumë anë në mur, ku trarët fiksohen në mur, 
ndërsa anët e tjera mbështeten në shtylla.

Gjatë sezonit të rritjes, bimët kërkojnë ujë përmes 
një sistemi ujitjeje, me nevojë shtesë ujitjeje gjatë vitit në 
varësi të kushteve klimatike. Instalimi i strukturave është 
relativisht i thjeshtë, por kërkon vëmendje të veçantë në 
projektimin dhe zbatimin e sistemit të ujitjes, i cili duhet të 
ketë pika të shumta lidhjeje. Gjithashtu duhet siguruar që 
pergola të jetë e qëndrueshme dhe mjaftueshëm e fortë 
për t’i rezistuar erës dhe peshës së bimësisë ngjitëse.

shkalla 
e aplikimit:
urbane



KOPSHT 
URBAN ME 
PERIME

Kopshtet urbane me perime përbëhen 
nga zona të gjelbra të braktisura ose të 
papërdorura në hapësira publike ose private, të 
cilat transformohen në kopshte të përbashkëta 
të menaxhuara nga qytetarët ose organizata 
lokale për kultivimin e perimeve, bimëve 
aromatike dhe luleve. Këto kopshte ndihmojnë 
në promovimin e qëndrueshmërisë mjedisore, 
vetë-mjaftueshmërisë ushqimore dhe forcimit 
të ndjenjës së komunitetit. Ato kërkojnë ujitje të 
rregullt gjatë gjithë vitit.24

Hortikultura urbane luan një rol socio-kulturor, 
mjedisor, rekreativ, edukativ dhe terapeutik. Kopshtet 
urbane me perime kontribuojnë në biodiversitet duke 
krijuar habitate, duke mbështetur pjalmuesit, duke rritur 
diversitetin e bimëve, duke përmirësuar shëndetin e 
tokës dhe duke funksionuar si rrjete të gjelbra brenda 
qyteteve. Ato ofrojnë një mënyrë praktike dhe me ndikim 
për përmirësimin e ekosistemeve urbane. Në të njëjtën 
kohë, hortikultura urbane është një aktivitet bujqësor që 
mund të ketë ndikime mjedisore të konsiderueshme për 
shkak të inputeve të nevojshme për të mbajtur prodhimin. 
Për këtë arsye, duhet treguar kujdes i veçantë për ruajtjen 
e pjellorisë së tokës, menaxhimin efikas të burimeve 
ujore, mbrojtjen e kulturave nga faktorët mjedisorë dhe 
patogjenët, si dhe minimizimin e përdorimit të kimikateve.

Zonat e braktisura ose të papërdorura në hapësira 
publike apo private konsiderohen më të përshtatshmet 
për forcimin e rolit multifunksional të kopshteve urbane. 
Hapësirat për kopshte urbane mund të blihen, jepen me 
qira ose të përfshihen në projekte të parqeve publike. 
Hortikultura urbane mund të zhvillohet mbi tokë ose mbi 
sipërfaqe të ngritura, përfshirë taracat e sheshta, të cilat 
përbëjnë një nga hapësirat më të disponueshme në qytete. 
Sistemet mbi tokë po bëhen gjithnjë e më të përhapura në 
zonat urbane dhe mund të ndahen në dy kategori kryesore, 
në varësi të menaxhimit të ujit:

Një sistem “qark i mbyllur” nënkupton një sistem 
ku uji i drenazhuar ripërdoret për ujitje të mëtejshme 
(më efikas në përdorimin e ujit), ndërsa një sistem “qark i 
hapur” e hedh ujin e drenazhuar (më i thjeshtë dhe më i 
lirë për t’u menaxhuar).

shkalla 
e aplikimit:
urbane



PARK  
URBAN / 
ZONË  
E GJELBËR

Parqet urbane ose zonat e gjelbra 
janë pjesë të territorit urban të dedikuara 
për hapësira të gjelbra të disponueshme 
për qytetarët për rekreacion dhe çlodhje, 
të karakterizuara nga prania e lëndinave, 
pemëve, shkurreve dhe bimëve dekorative, 
si dhe mund të përfshijnë infrastrukturë si 
shtigje këmbësore, pista biçikletash, stola 
dhe elemente të tjera. Ato kërkojnë ujitje 
gjatë fazës së vendosjes së bimëve dhe në 
përgjithësi ujitje të rregullt gjatë gjithë vitit.26

Parqet urbane ose zonat e gjelbra janë hapësira publike 
ku bashkëjetojnë struktura të ndryshme bimore së bashku 
me elemente të menaxhimit të tokës të projektuara nga njeriu, 
për të siguruar atraktivitet dhe përdorshmëri maksimale. Ato 
mund të shërbejnë si strategji për rigjallërimin e hapësirave të 
nënshfrytëzuara, duke i transformuar ato në burime të vlefshme 
që përmirësojnë si cilësinë mjedisore të zonave urbane, ashtu 
edhe mirëqenien fizike, mendore dhe sociale të banorëve.

Duke integruar zgjidhje natyrore me fokus në 
ndërveprimin social, parqet urbane mund të bëhen pika 
qendrore të jetës së lagjes, duke nxitur si ndërveprimin 
komunitar ashtu edhe qëndrueshmërinë mjedisore. Këto 
parqe ndryshojnë në madhësi, nga hapësira të vogla të 
gjelbra midis ndërtesave deri te parqe të mëdha peri-urbane 
pranë qendrave të qytetit.

Në varësi të shkallës së tyre, parqet urbane ndikojnë në 
kushtet lokale klimatike duke krijuar gradientë temperature 
midis zonave të ndërtuara dhe atyre me vegjetacion. Ky efekt 
gjeneron rrjedha ajri që ndihmojnë në largimin e nxehtësisë 
dhe ndotësve atmosferikë nga qyteti, duke stabilizuar 
njëkohësisht nivelin e lagështisë. Parqet gjithashtu luajnë një 
rol të rëndësishëm në mbështetjen e biodiversitetit duke ofruar 
habitate për faunën e egër, duke nxitur diversitetin e bimëve dhe 
duke formuar korridore të gjelbra që lidhin ekosistemet urbane 
të fragmentuara. Për më tepër, në zona me morfologji më të 
theksuar, prania e parqeve mund të ndihmojë në ndërprerjen e 
reshjeve dhe në rastet e fenomeneve meteorologjike të forta, në 
zbutjen e rrjedhjes sipërfaqësore të ujit.

Mirëmbajtja e parqeve urbane përfshin kositjen e 
rregullt, krasitjen, kontrollin e dëmtuesve dhe mirëmbajtjen e 
infrastrukturës për të siguruar siguri, funksionalitet dhe estetikë. 
Në varësi të llojit të parkut, vendndodhjes, kushteve klimatike 
dhe përzgjedhjes së bimëve, mund të jetë e nevojshme ujitja për 
të ruajtur vegjetacionin.

shkalla 
e aplikimit:
urbane



PELLG / 
LIGATINË 
ARTI- 
FICIALE

Pellgjet dhe ligatinat janë basene 
me një shtresë të përhershme uji, të 
furnizuara me ujë nga rrjeti i ujësjellësit 
ose nga puset. Ato mund të kenë 
zona me thellësi të ndryshme, duke 
mundësuar mbjelljen e specieve 
të ndryshme bimore dhe rritjen e 
biodiversitetit. Zakonisht projektohen 
për zona të reja zhvillimi dhe mund të 
integrohen lehtësisht në hapësira publike 
të përdorshme, si parqet urbane.28

Termi “pellgje” zakonisht i referohet zonave ku 
dominon uji i hapur dhe më i thellë, ndërsa “ligatinat” 
përshkruajnë zona më të cekëta dhe të mbuluara me 
bimësi. Këto elemente përmirësojnë mjedisin urban 
duke ofruar hapësira rekreative për aktivitete si ecja 
dhe vëzhgimi i shpendëve, duke rritur vlerën estetike, 
duke siguruar efekt ftohës përmes avullimit, duke 
mbështetur biodiversitetin urban dhe duke krijuar 
habitate për bimë, insekte, zogj dhe jetë ujore.

Dizajni duhet të marrë forma natyrore, të 
përshtatura me topografinë dhe kushtet e tokës në 
vend, si dhe me orientimin, pamjen dhe lidhjen me 
elemente të tjera të peizazhit, ndërtesa etj. Në rastin 
e pellgjeve ose ligatinave shumë të mëdha, ato mund 
të ndahen në disa nën-basene për të lehtësuar 
menaxhimin dhe mirëmbajtjen. Rekomandohet që 
ligatinat të projektohen me thellësi të ndryshme për 
të maksimizuar biodiversitetin, duke përdorur bimë 
helofite në zonat e cekëta (deri në 40 cm në periudha 
të thata) dhe hidrofite në zonat më të thella (zakonisht 
rreth 1 m).

Është e rëndësishme, veçanërisht për ligatinat 
me thellësi të vogël, të vlerësohet bilanci i ujit për 
të siguruar që furnizimi të jetë i mjaftueshëm për 
të kompensuar evapotranspirimin, duke shmangur 
periudhat pa ujë ose ujë tepër të ndenjur, të cilat 
mund të favorizojnë shtimin e insekteve. Mirëmbajtja 
përfshin pastrim të rregullt, monitorim të cilësisë 
së ujit, menaxhim të bimësisë dhe mirëmbajtje të 
infrastrukturës për të siguruar funksionalitet, estetikë 
dhe shëndet ekologjik.

shkalla 
e aplikimit:
urbane





WATER 
SMART NBS 
ZGJIDHJE 
NATYRORE 
INTELIGJENTE 
PËR UJIN



ZONA  
BIORETEN- 
SIONI

Zonat e bioretensionit janë hapësira 
të mbuluara me bimësi, të projektuara për 
të mbledhur dhe trajtuar ujërat e shiut 
që vijnë nga sipërfaqe të papërshkueshme 
përreth, duke filtruar dhe larguar ndotësit. 
Uji i trajtuar mund të depërtojë në 
tokë ose të shkarkohet në sistemin e 
kanalizimeve. Përveç menaxhimit efektiv të 
ujërave të shiut, këto zona rrisin gjelbërimin 
urban dhe mbështesin biodiversitetin.32

Zonat e bioretensionit mundësojnë filtrimin dhe 
trajtimin natyror të ujit me efikasitet të lartë në largimin 
e ndotësve kryesorë që sjell rrjedhja sipërfaqësore e 
ujërave të shiut. Për më tepër, ato kontribuojnë në uljen e 
rrezikut hidraulik, rritjen e biodiversitetit dhe përdoren 
edhe si element i dizajnit urban. Ato ndihmojnë gjithashtu 
në ftohjen e mjedisit urban përmes evapotranspirimit 
nga bimët dhe toka e lagësht, duke ulur temperaturat 
ambientale.

Rrjedhja e ujit nga sipërfaqet e papërshkueshme 
përreth, si rrugët, parkingjet dhe çatitë, drejtohet 
përmes rrjedhjes sipërfaqësore drejt zonës së gjelbëruar 
të bioretensionit. Një brez me bar kryen filtrimin e 
materialeve më të mëdha dhe ngadalëson shpejtësinë 
e rrjedhjes. Në zonën e parë të grumbullimit, ndodh 
akumulimi i përkohshëm dhe depozitimi i materialeve të 
transportuara. Shtresa e materialit organik kryen filtrimin 
fillestar të ujit dhe nxit zhvillimin e mikroorganizmave që 
degradojnë lëndën organike të transportuar. Shtresa e 
tokës me vegjetacion shërben si sistem filtrimi, ku grimcat 
e argjilës ofrojnë sipërfaqe për adsorbimin e ndotësve. 
Bimësia siguron stabilitetin e tokës dhe merr pjesë në 
mbajtjen e ndotësve. Zona e bioretensionit mund të 
kufizohet me shtresë gjeotekstili dhe të lejojë infiltrimin 
e ujit në tokën poshtë, ose mund të jetë e izoluar, me 
shkarkim të ujit në kanalizim përmes një tubi drenazhimi.

Mirëmbajtja përfshin heqjen e rregullt të mbetjeve, 
pastrimin e barërave të padëshiruara, shtimin e 
mulçit, inspektimin dhe pastrimin e hyrje/daljeve të ujit, 
sigurimin e shëndetit të bimëve dhe monitorimin e 
përshkueshmërisë së tokës.

shkalla 
e aplikimit:
ndërtesë



KOPSHT 
SHIU OSE 
KOPËSHT 
PER UJRAT 
E SHIUT

Kopshtet e shiut janë hapësira të 
mbushura me bimësi, të projektuara për të 
mbledhur dhe trajtuar ujërat e shiut nga 
sipërfaqet e papërshkueshme përreth, duke 
filtruar dhe larguar ndotësit. Uji i trajtuar më 
pas drejtohet në një rezervuar të lidhur, ku 
mund të grumbullohet dhe të ripërdoret 
për qëllime si ujitja ose nevoja të tjera, duke 
reduktuar varësinë nga furnizimi komunal 
me ujë.34

Kopshtet e shiut janë zona më të vogla bioretensioni 
që shërbejnë për një banesë ose ndërtesë të vetme, me 
qëllim grumbullimin e ujit të trajtuar për ripërdorim. Ato 
zakonisht marrin ujërat e rrjedhjes nga çatitë përmes 
tubave të shkarkimit dhe mundësojnë filtrimin dhe 
trajtimin natyror të ujit me efikasitet të lartë në largimin 
e ndotësve kryesorë. Për më tepër, ato ndihmojnë në 
reduktimin e rrezikut hidraulik, rritjen e biodiversitetit 
dhe përmirësojnë dizajnin urban. Ato kontribuojnë 
gjithashtu në ftohjen e mjedisit përmes evapotranspirimit 
nga bimët dhe toka e lagësht, duke ulur temperaturat 
ambientale.

Një brez me bar kryen filtrimin e materialeve më të 
mëdha dhe ngadalëson shpejtësinë e rrjedhjes. Në zonën 
e parë të grumbullimit (nëse ekziston), ndodh akumulimi i 
përkohshëm dhe depozitimi i materialeve të transportuara. 
Shtresa e materialit organik kryen filtrimin fillestar të ujit 
dhe nxit zhvillimin e mikroorganizmave që degradojnë 
lëndën organike. Shtresa e tokës me vegjetacion shërben 
si sistem filtrimi, ku grimcat e argjilës ofrojnë sipërfaqe për 
adsorbimin e ndotësve. Bimësia siguron stabilitetin e tokës 
dhe ndihmon në mbajtjen e ndotësve. Kopshtet e shiut 
janë të izoluar në fund dhe kanë një tub drenazhimi që e 
çon ujin e filtruar në rezervuar. Uji i grumbulluar mund 
të përdoret për qëllime të tjera, si ujitja apo mbushja e 
depozitave të tualetit.

Mirëmbajtja përfshin heqjen e rregullt të mbetjeve, 
sigurimin e shëndetit të bimëve, inspektimin dhe 
pastrimin e hyrje/daljeve të ujit dhe rezervuarëve, si dhe 
monitorimin e përshkueshmërisë së tokës. 

shkalla 
e aplikimit:
urbane



TRENÇE OSE 
KANALE 
INFILRIMI 

Trençet e infiltrimit janë struktura të gërmuara, 
të mbushura me materiale të përshkueshme si 
zhavorr dhe rërë, të projektuara për të lehtësuar 
infiltrimin e ujërave të rrjedhjes përmes sipërfaqes 
së sipërme dhe filtrimin e tyre në nëntokë përmes 
anëve dhe bazës. Këto sisteme reduktojnë 
në mënyrë efektive rrjedhjen sipërfaqësore, 
minimizojnë rrezikun e përmbytjeve dhe lehtësojnë 
presionin mbi sistemet urbane të drenazhimit. Ato 
gjithashtu përmirësojnë cilësinë e ujit duke filtruar 
ndotësit. Ato largojnë një gamë të gjerë ndotësish 
nga uji përmes proceseve si absorbimi, precipitimi, 
filtrimi dhe degradimi kimik dhe bakterial.36

Këto struktura shërbejnë si zgjidhje efektive për 
menaxhimin e ujërave të shiut, duke reduktuar rrjedhjen 
sipërfaqësore, ulur rrezikun e përmbytjeve dhe lehtësuar 
ngarkesën mbi sistemet urbane të kanalizimeve. Duke 
filtruar sedimentet dhe ndotësit, ato përmirësojnë 
gjithashtu cilësinë e ujit përpara se ai të arrijë trupat 
natyrorë ujorë ose rezervat e ujërave nëntokësore. Përveç 
funksionit hidrologjik, kur integrohen në peizazhin urban, 
trençet e infiltrimit mund të ofrojnë edhe vlera estetike. 
Integrimi i vegjetacionit, si barëra ose specie vendase, lejon 
që ato të përshtaten në mënyrë natyrale në parqe, hapësira 
të gjelbra ose përgjatë rrugëve urbane.

Nga ana strukturore, trençet e infiltrimit përbëhen 
nga kanale të gërmuara dhe të mbushura me materiale 
natyrore shumë të përshkueshme si zhavorr dhe rërë. 
Uji i infiltruar transportohet përgjatë trençes ose përmes 
materialit mbushës, ose përmes një tubi drenazhimi të 
vendosur në bazën e saj. Për të shmangur bllokimin, 
trença mbulohet plotësisht me shtresa tekstili jo të endur. 
Ajo dimensionohet në mënyrë që uji i filtruar të drenohet 
plotësisht nëntokë brenda 12 deri në 24 orë pas reshjeve, 
në varësi të kushteve të tokës në vend. Ky proces mbështet 
gjithashtu rimbushjen e ujërave nëntokësore dhe 
ndihmon në ruajtjen e balancës lokale të ujit.

Mirëmbajtja përfshin heqjen periodike të mbetjeve 
dhe inspektimin për bllokime, për të siguruar funksionim 
të vazhdueshëm dhe estetikë të mirë.

shkalla 
e aplikimit:
urbane



KANALE 
KULLUESE 
ME BIMËSI

Kanalet kulluese me bimësi janë 
projektuar për të menaxhuar sasi të 
mëdha të rrjedhjes sipërfaqësore nga 
zona të papërshkueshme si parkingje 
ose rrugë. Ato thithin, ruajnë dhe 
transportojnë ujërat e shiut, si dhe largojnë 
ndotësit dhe sedimentet ndërsa uji 
kalon përmes vegjetacionit dhe shtresës 
së tokës. Përzgjedhja e bimësisë është e 
ndryshueshme, por zakonisht preferohen 
bimë vendase me rrënjë të thella.38

Kanalet kulluese me bimësi mund të jenë të lagështa 
ose të thata dhe paraqiten si hapesira lineare të hapura, 
të cekëta, me formë trapezoidale ose parabolike. Brigjet 
janë të mbuluara me bar ose bimësi rezistente ndaj 
përmbytjeve dhe erozionit. Brenda tyre, rrjedhja e ujit 
ngadalësohet dhe kontrollohet, duke lejuar infiltrimin 
në tokë dhe uljen e shpejtësisë së ujit. Kanalet e thata 
favorizojnë kryesisht infiltrimin dhe transportin e ujit, 
ndërsa kanalet e lagështa funksionojnë si elemente me ujë 
të përhershëm, duke ofruar trajtim më të avancuar dhe 
përfitime ekologjike.

Uji që kalon nëpër kanal lëviz ngadalë përmes 
barit, i cili e filtron dhe e frenon rrjedhën sipërfaqësore, 
duke lejuar një pjesë të ujit të depërtojë në nëntokë dhe 
duke reduktuar shpejtësinë e tij. Uji i ruajtur përkohësisht 
në kanal më pas shkarkohet në një sistem ruajtjeje ose 
drenazhimi.

Kanalet e gjelbëruara mund të zëvendësojnë 
tubacionet tradicionale të kanalizimeve, duke mundësuar 
transportimin e ujërave të shiut pa nevojën e rrjeteve të 
stuhisë, bordurave apo pusetave. Ato përdoren shpesh për 
të drejtuar ujin drejt komponentëve të tjerë të sistemeve 
të drenazhimit të qëndrueshëm, si zonat e bioretensionit, 
basenet e ndalimit ose pellgjet dhe ligatinat. Megjithatë, 
zakonisht përfshihet një sistem tejkalimi për të menaxhuar 
reshjet intensive.

Mirëmbajtja përfshin heqjen e rregullt të mbetjeve, 
kositjen ose krasitjen e bimësisë, inspektimin për erozion 
dhe sigurimin e rrjedhjes së duhur të ujit.

KUTITË 
FILTRUESE 
PËR PEMË

Kutitë filtruese për pemë janë sisteme 
kompakte biofiltrimi të përbëra nga një kuti, 
tokë dhe një pemë ose bimë. Ato filtrojnë në 
mënyrë natyrore ujërat e shiut, duke larguar 
ndotësit ndërsa uji kalon përmes tokës dhe 
zonës së rrënjëve. Këto sisteme kombinojnë 
menaxhimin e ujërave të shiut me përfitimet 
që ofrojnë pemët në mjediset urbane, si 
reduktimi i ishujve të nxehtësisë, përmirësimi 
i cilësisë së ajrit, rritja e vlerave estetike dhe 
mbështetja e biodiversitetit.40

Kutitë për pemë përbëhen nga struktura nëntokësore, 
për shembull prej betoni të parapërgatitur dhe mund të 
jenë me fund të mbyllur ose të hapur, në varësi të faktit 
nëse uji mund të depërtojë në tokë. Toka brenda tyre 
përbëhet nga një përzierje e veçantë substratesh dhe 
materialesh filtruese, të formuluara posaçërisht për të 
filtruar ujin që marrin. Në këtë tokë mbillen pemë ose 
shkurre, mundësisht vendase, të cilat mund të përballojnë 
kushte të vështira, si alternimi i periudhave me reshje dhe 
periudhave të thata. Mediumi mbushës duhet të jetë në 
gjendje të kullojë ujin e shiut dhe njëkohësisht të sigurojë 
furnizim të mjaftueshëm me lëndë ushqyese për pemën.

Sistemi i filtrimit me kuti për pemë mundëson largimin 
e ndotësve nga ujërat e shiut, duke i filtruar ato përpara 
se të shkarkohen në sistemin e kanalizimeve ose nëntokë. 
Këto sisteme të gjelbëruara janë projektuar që të kullojnë 
ujin e grumbulluar brenda jo më shumë se 48 orë pas një 
eventi reshjesh, në mënyrë që të mos dëmtohet shëndeti 
i pemës. Zgjedhja e pemëve varet si nga kriteret teknike 
(përshtatshmëria ndaj kushteve të thata dhe të lagështa), 
ashtu edhe nga aspektet estetike dhe duhet gjithmonë të 
mbështetet nga një arkitekt peizazhi ose agronom.

Kutitë filtruese për pemë ofrojnë shumë përparësi, 
si reduktimi i ishujve të nxehtësisë urbane, përmirësimi 
i cilësisë së ajrit dhe rritja e vlerës estetike të hapësirave 
urbane. Ato gjithashtu mbështesin biodiversitetin 
dhe kontribuojnë në qytete më të gjelbra dhe më të 
qëndrueshme, duke integruar zgjidhje të bazuara në natyrë 
në infrastrukturën urbane.

Pjesa më e madhe e mirëmbajtjes së këtyre zgjidhjeve 
lidhet me gjendjen shëndetësore të pemës, ndaj nuk 
ndryshon nga mirëmbajtja e zakonshme e pemëve urbane.

BASEN I 
PËRKOH- 
SHËM I 
MBAJTJES 
SË UJËRAVE 

Basenet e i përkohshëm i mbajtjes së 
ujërave (basene retencioni) janë zona paksa 
të ulëta në tokë ose në sipërfaqe të shtruara, të 
projektuara për të mbajtur përkohësisht dhe për 
të rregulluar shkarkimin e ujërave të shiut. Këto 
basene, zakonisht me fund të përshkueshëm, 
qëndrojnë të thata pjesën më të madhe të 
kohës dhe mund të jenë ose jo të gjelbëruara. Të 
përdorura për zbutjen e përmbytjeve, kontrollin 
e erozionit dhe menaxhimin e cilësisë së ujit, ato 
ndihmojnë në rregullimin e rrjedhës së ujit gjatë 
dhe pas reshjeve.42

Qëllimi i baseneve të retencionit është të marrin dhe të 
mbajnë përkohësisht ujin e shiut gjatë dhe pas reshjeve, duke e 
lëshuar gradualisht atë brenda 24–48 orësh përmes sistemeve të 
filtrimit që parandalojnë hyrjen e mbetjeve në rrjedhat ujore më 
poshtë. Ato shërbejnë si për kontrollin e rrjedhjes sipërfaqësore, 
ashtu edhe për sedimentimin e grimcave të pezulluara në fazën  
e parë të rrjedhës, ndaj kërkojnë dimensionim të kujdesshëm 
për të përmbushur të dy funksionet. Në thelb, ato funksionojnë 
si depozita për mbajtjen e ujërave të shiut, të integruara në 
strukturën urbane me një qasje multifunksionale.

Kur integrohen në mjedise urbane, basenet e retencionit 
ofrojnë përfitime shtesë si hapësira rekreative, përmirësim 
estetik dhe krijim habitatesh për biodiversitetin. Zakonisht nuk 
janë të izoluara (të papërshkueshme) për të nxitur infiltrimin 
natyror dhe bëhen të papërshkueshme vetëm në zona me rrezik 
të lartë për ujërat nëntokësore. Kapaciteti i tyre për trajtimin 
e rrjedhjeve mund të përmirësohet duke shtuar basene të 
vogla ose ligatina në dalje, të cilat filtrojnë më tej ndotësit dhe 
mbështesin funksionet ekologjike.

Basenet e retencionit shpesh mbulohen me bar, por 
përdorimi i specieve të ndryshme bimore mund të rrisë vlerën 
peizazhore, të stabilizojë brigjet dhe të mbështesë ekosistemet 
lokale, duke rritur ndjeshëm përfitimet për biodiversitetin. Për 
basenet e gjelbëruara kërkohet një shtresë minimale toke prej 
100 mm për të siguruar funksionalitet dhe integrim mjedisor.

Ekzistojnë dy lloje kryesore: basenet e retencionit të 
thata, të cilat qëndrojnë bosh ndërmjet reshjeve, dhe basenet 
e retencionit me ujë (të lagështa), të cilat ruajnë një nivel të 
përhershëm uji—secila duke përmbushur nevoja të veçanta 
urbane dhe ekologjike. Këto sisteme jo vetëm që menaxhojnë 
ujërat e shiut, por kontribuojnë edhe në krijimin e qyteteve 
më të gjelbra dhe më rezistente, duke integruar në mënyrë të 
natyrshme infrastrukturën me natyrën.

PELLG 
AKUMULIMI

Pellgjet e akumulimit janë basene të thella 
me një nivel të përhershëm uji, të projektuara 
për të mbledhur dhe për të ruajtur ujërat 
e shiut gjatë reshjeve. Duke magazinuar 
përkohësisht ujin e tepërt, ato ndihmojnë në 
uljen e rrezikut të përmbytjeve dhe mundësojnë 
shkarkim të kontrolluar ose ripërdorim për 
qëllime jo të pijshme, si ujitja. Këto sisteme 
luajnë një rol kyç në reduktimin e rrjedhjeve 
sipërfaqësore dhe në promovimin e përdorimit 
të qëndrueshëm të burimeve ujore.44

Pellgjet e akumulimit projektohen për të mbledhur dhe 
ruajtur ujërat e rrjedhjes, kryesisht për të siguruar një burim të 
qëndrueshëm uji për përdorime të tjera, si ujitja e hapësirave 
publike të gjelbra ose pastrimi i rrugëve. Ato përfaqësojnë 
një zgjidhje fleksibël dhe me kosto efektive për përballimin 
e sfidave si në bujqësi ashtu edhe në mjediset urbane, duke 
ofruar njëkohësisht përfitime mjedisore dhe sociale.

Në kontekstin urban, pellgjet e magazinimit luajnë një 
rol të rëndësishëm në menaxhimin e ujërave. Ato ndihmojnë 
në zbutjen e përmbytjeve duke mbajtur përkohësisht ujin 
e tepërt gjatë reshjeve intensive, duke ulur presionin mbi 
sistemet e drenazhimit dhe duke reduktuar dëmtimet e 
infrastrukturës. Duke mbledhur dhe ruajtur ujin e shiut, ato 
zvogëlojnë kërkesën për ujë të pijshëm, duke mbështetur 
menaxhimin e qëndrueshëm të ujit dhe rritjen e reziliencës 
urbane. Gjithashtu përmirësojnë cilësinë e ujit duke lejuar 
sedimentimin e grimcave dhe ndotësve përpara ripërdorimit 
ose shkarkimit.

Përveç kësaj, pellgjet e magazinimit mund të 
integrohen në peizazhin urban si elemente multifunksionale, 
duke ofruar vlerë estetike dhe hapësira rekreative për 
komunitetin. Ato gjithashtu rrisin biodiversitetin urban, 
duke krijuar habitate për specie ujore dhe tokësore dhe duke 
përmirësuar hapësirat e gjelbra dhe balancën ekologjike.

Meqenëse humbjet e ujit në këto pellgje mund të 
ndodhin përmes infiltrimit, për ta minimizuar këtë, ato mund 
të ndërtohen në toka me përmbajtje të lartë argjile, të cilat 
reduktojnë natyrshëm përshkueshmërinë, ose të vishen me 
membrana të papërshkueshme në zona me përshkueshmëri 
të lartë. Gjithashtu, pellgjet mund të projektohen në mënyrë 
strategjike duke shfrytëzuar pjerrësitë natyrore të terrenit, 
duke ndërtuar diga ose argjinatura në pikat më të ulëta për 
të maksimizuar kapacitetin e ruajtjes së ujit.

LIGATINA 
PËR 
TRAJTIMIN  
E UJËRAVE

Ligatinat trajtuese janë sisteme të 
projektuara për trajtimin e ujërave të 
ndotura. Ato përbëhen nga një gërmim 
i mbushur me material inert ose me 
ujë sipërfaqësor të lirë, nëpër të cilin 
rrjedhin ujërat e ndotura, dhe mbillen me 
bimësi të përshtatshme. Ato vlerësohen 
veçanërisht për kostot e ulëta të 
operimit dhe mirëmbajtjes, efikasitetin 
energjetik dhe aftësinë për t’u integruar 
natyrshëm në peizazh.46

Ligatinat trajtuese janë teknologji natyrore trajtimi 
që mund të përpunojnë në mënyrë efikase shumë lloje të 
ujërave të ndotura. Ato imitojnë kapacitetin vetëpastrues 
të ligatinave natyrore duke shfrytëzuar procese komplekse 
biokimike, fizike dhe fiziologjike. Ligatinat me rrjedhje 
sipërfaqësore (ose me sipërfaqe të lirë uji) përbëhen nga 
zona me bimësi të dendur, ku uji rrjedh mbi shtresën 
mbështetëse. Ndërsa ligatinat me rrjedhje nën sipërfaqe 
funksionojnë nën nivelin e tokës, brenda strukturave të 
papërshkueshme të mbushura me materiale inerte (si 
zhavorr ose rërë, pa tokë), duke lejuar zhvillimin e rrënjëve 
të makrofiteve (zakonisht Phragmites australis). Në këto 
sisteme, rrjedha e ujit është gjithmonë nën sipërfaqe, duke 
siguruar efikasitet të lartë trajtimi dhe duke shmangur 
përhapjen e aromave të pakëndshme.

Ligatinat trajtuese janë ndër teknikat më të 
përdorura për trajtimin e ujërave gri për ripërdorim, 
si dhe për trajtimin e ujërave të tepërta nga sistemet 
e kanalizimeve të kombinuara. Forma e tyre mund të 
përshtatet rast pas rasti, duke bërë të mundur integrimin 
estetik në peizazhin përreth pa e dëmtuar atë.

Në mjediset urbane, ato mund të integrohen në 
planifikimin urban si infrastrukturë e gjelbër, duke 
ofruar njëkohësisht trajtim të ujit dhe përfitime shtesë 
ekologjike dhe sociale. Mund të vendosen në parqe, çati 
të gjelbra ose përgjatë brigjeve të lumenjve, ku jo vetëm 
trajtojnë ujërat e ndotura, por edhe rrisin biodiversitetin 
duke krijuar habitate për faunën. Gjithashtu ndihmojnë në 
zbutjen e efektit të ishujve të nxehtësisë urbane, duke 
shtuar sipërfaqe me bimësi dhe ujë në zonat e ndërtuara, 
dhe duke përmirësuar mikroklimën lokale.

MUR I 
GJELBËR  
ME RICI- 
KLIM UJI

Muret e gjalla për riciklimin e ujit 
janë mure të gjelbra të përshtatura për të 
riprodhuar proceset e ligatinave artificiale, 
me qëllim trajtimin dhe ripërdorimin e 
ujërave gri. Ato përbëhen nga module me 
rreshta vazoje të mbushura me një material 
të përshtatshëm dhe të mbjella me bimë 
të përzgjedhura. Ujërat gri trajtohen duke 
rrjedhur vertikalisht nëpër mediumin 
mbushës, duke kaluar nga një vazo në 
tjetrën më poshtë, dhe më pas mblidhen 
nga ulluqet.48

Këto mure të gjelbra janë projektuar për të imituar 
proceset e ligatinave të ndërtuara për trajtimin dhe 
ripërdorimin e ujërave gri. Instalimi i tyre përmirëson 
pamjen estetike të sipërfaqeve vertikale, duke i bërë 
veçanërisht të përshtatshme për qytetet, pasi kombinojnë 
përfitimet e rikuperimit të ujit me rinatyralizimin urban.

Këto sisteme përbëhen nga njësi modulare 
me rreshta vazoje të mbushura me një medium të 
përzgjedhur dhe të mbjella me bimësi të përshtatshme, e 
cila mund të zgjidhet për të rritur biodiversitetin. Elementët 
mbajtës zakonisht janë prej plastike ose rrëshire, ku 
çdo vazo ka sistemin e vet të ujitjes dhe të fiksimit për 
t’u montuar në fasada ndërtesash ose mure dekorative. 
Sistemet me pëlhurë ose panele nuk janë të përshtatshme 
për trajtimin e ujërave gri për shkak të kufizimeve në 
vëllimin e substratit, higjienës dhe rikuperimit të ujit. 
Materialet e përdorura, mediumi mbushës dhe niveli 
i mundshëm i ngopjes me ujë varen nga ngarkesa 
maksimale që mund të përballojë struktura mbajtëse.

Gjatë funksionimit, ujërat gri rrjedhin vertikalisht 
përmes mediumit mbushës, duke kaluar nga një vazo në 
tjetrën, dhe mblidhen nga ulluqet. Uji i trajtuar më pas 
dërgohet në një rezervuar magazinimi për t’u ripërdorur 
në aplikime jo të pijshme, si ujitja ose shpëlarja e tualeteve. 
Për shkak se këto sisteme mund të vendosen në lartësi dhe 
zënë shumë pak hapësirë horizontale, ato janë shumë të 
përshtatshme për mjediset urbane.

Përveç riciklimit të ujit, këto mure të gjalla ofrojnë 
përfitime të shumta, si reduktimi i nxehtësisë, izolimi i 
ndërtesave, rritja e biodiversitetit urban dhe përmirësimi i 
cilësisë së ajrit dhe ujit përmes reduktimit të ndotësve.

FASADË  
E GJELBËR  
PËR RICIKLI- 
MIN E UJIT

Fasadat e gjelbra për riciklimin 
ujit janë kopshte vertikale me bimë 
kacavjerrëse të rrënjosura në bazën e 
murit të një ndërtese. Ato janë përshtatur 
për të imituar proceset e ligatinave 
artificiale me qëllim trajtimin dhe 
ripërdorimin e ujërave gri. Këto sisteme 
përbëhen nga kanale të mbushura me një 
medium të specializuar dhe të mbjella me 
bimësi të përshtatshme, duke funksionuar 
si ligatinë artificiale me rrjedhje vertikale.50

Fasadat e gjelbra me riciklim uji janë sisteme 
inovative që funksionojnë si ligatina artificiale me 
rrjedhje vertikale, të projektuara për të trajtuar ujërat 
gri dhe njëkohësisht për të përmirësuar estetikën dhe 
qëndrueshmërinë urbane. Ato përbëhen nga kanale të 
mbushura me një medium filtrues të posaçëm, përmes 
të cilit ujërat gri rrjedhin nga lart, depërtojnë poshtë dhe 
mblidhen në fund nga tuba drenazhimi. Këto kanale 
mbillen me bimësi të përzgjedhur me kujdes, përfshirë 
bimë kacavjerrëse që rriten vertikalisht duke mbuluar 
sipërfaqen e murit, të ankoruara drejtpërdrejt në mur ose 
të mbështetura nga struktura si rrjeta, kabllo ose trarë. Uji 
i trajtuar më pas ruhet në rezervuarë dhe ripërdoret për 
qëllime jo të pijshme, si ujitja ose shpëlarja e tualeteve.

Një avantazh kryesor i këtyre fasadave është gjurma e 
tyre shumë e vogël horizontale, gjë që i bën ato shumë të 
përshtatshme për mjediset urbane të dendura. Ato janë një 
element kyç i rinatyralizimit urban, duke ofruar jo vetëm 
riciklim uji, por edhe shërbime të ndryshme ekosistemike. 
Këto përfshijnë zbutjen e nxehtësisë përmes ftohjes 
avulluese, izolimin e ndërtesave dhe rritjen e biodiversitetit 
urban duke krijuar habitate për bimët dhe pjalmuesit. 
Gjithashtu, fasadat e gjelbra përmirësojnë cilësinë e ajrit 
duke kapur ndotës dhe grimca të imta, duke kontribuar në 
mjedise urbane më të shëndetshme.

Ky sistem përfaqëson një qasje inovative dhe 
me kosto të ulët për trajtimin e ujit, duke kombinuar 
funksionalitetin e ligatinave artificiale me vlerën estetike 
të kopshteve vertikale. Mirëmbajtja është minimale, 
zakonisht duke përfshirë krasitje një ose dy herë në vit, si 
dhe monitorim të cilësisë së ujit.

LIGATINË 
PËR 
TRAJTIMIN  
E UJËRAVE 
NË ÇATI

Ligatinat trajtuese në çati janë çati të 
gjelbra të përshtatura për të riprodhuar 
proceset e ligatinave artificiale me qëllim 
trajtimin dhe ripërdorimin e ujërave gri, 
duke kombinuar përfitimet e ligatinave 
trajtuese me ato të çative të gjelbra. Ato 
ndërthurin pastrimin efikas të ujit përmes 
proceseve natyrore me përfitimet e 
gjelbërimit urban, si izolimi termik dhe 
përmirësimi i cilësisë mjedisore të qyteteve.52

Këto sisteme projektohen me përbërje dhe 
konfigurime të ndryshme të shtresave (p.sh. sisteme 
me rrjedhje horizontale ose vertikale të mbushura me 
materiale të lehta dhe granulometrikisht të përzgjedhura), 
duke u përshtatur sipas strukturës së ndërtesës dhe 
kushteve klimatike. Një avantazh i rëndësishëm është 
përdorimi minimal i tokës, pasi vendosen në çati, duke 
i bërë shumë të përshtatshme për zonat urbane me 
hapësirë të kufizuar. Megjithatë, ato kërkojnë ndërtesa me 
kapacitet të lartë mbajtës për të përballuar peshën shtesë.

Në mjediset urbane, ligatinat trajtuese në çati 
ofrojnë përfitime të shumta. Ato përmirësojnë izolimin e 
ndërtesave, duke ulur konsumin e energjisë për ngrohje 
dhe ftohje, si dhe ndihmojnë në zbutjen e efektit të ishullit 
të nxehtësisë urbane. Duke shtuar bimësi dhe elemente 
ujore, ato rrisin biodiversitetin urban, duke krijuar habitate 
për zogj, insekte dhe faunë tjetër. Gjithashtu përmirësojnë 
cilësinë e ajrit duke kapur ndotës dhe grimca të imta, si 
dhe ndihmojnë në menaxhimin e ujërave të shiut duke 
mbajtur dhe ruajtur ujin në shtresat bimore dhe tokësore, 
duke promovuar ruajtjen e ujit të shiut. Uji i trajtuar 
mund të ripërdoret për qëllime jo të pijshme, si ujitja ose 
shpëlarja e tualeteve, duke rritur efikasitetin e përdorimit të 
ujit dhe duke ulur kërkesën për ujë nga rrjeti publik.

